Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Samuel Caro Sádaba jaunak egindako galderaren erantzuna, lan bila atzerrira irten diren nafar gazteen kopuruari buruzkoa, Foru Diputazioak emana. Galdera argitaratu zen 2014ko otsailaren 14ko 27. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeko foru parlamentari Samuel Caro Sádaba jaunak idatziz erantzuteko galdera egin du lan bila atzerrira irten diren nafar gazteen kopuruari buruz (PES-33). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

2012an, Nafarroako Enplegu Zerbitzuak eta Instituto Navarro para la Formación, Reciclaje y Empleo - INAFREk Enpleguaren Behatokiaren arloan sinatutako lankidetza hitzarmenaren bitartez, Nafarroako talentudunen ihesari buruzko azterlan bat finantzatu zen.

Foru Komunitateko talentudunen ihesaren arrazoiak eta ondorioak aztertzea zen lan horren helburu nagusia. 

Azterlan horren emaitzak, atzerrian bizi diren nafarren kopuruari dagokionez, hauek dira:

• 2012ko apirilaren 1ean Nafarroak 624.052 biztanle zituen.

• Atzerrian Bizi diren Espainiarren Hautesle Erroldaren arabera, 2012ko apirilaren 1ean 18.586 pertsona zeuden Nafarroan inskribaturik eta beste herrialde batzuetan erroldaturik.

• Atzerrian Bizi diren Espainiarren Erroldako datuen arabera, Nafarroan jaio eta atzerrian bizi ziren 7.857 pertsona zeuden inskribaturik 2012ko urtarrilaren 1ean. Horietatik 65 urte edo gehiago zituztenak % 52,46 ziren eta 16-64 urte bitartekoak % 43,10. 

• Erregistratutako nafar gehien bizi diren herrialdeak hauek dira: Frantzia (1.661 pertsona), Argentina (1.010 pertsona) eta Estatu Batuak (894 pertsona).

• Bizileku Aldaketen Estatistikak ere biztanleen migrazio mugimenduen berri ematen du. Iturri horren arabera, Nafarroan jaiotako 276 pertsonak emigratu zuten atzerrira 2011n. Migrazio horietan 0 eta 14 urte bitarteko 200 pertsona eta 25 eta 44 urte bitarteko 159 pertsona joan ziren atzerrira. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2014ko otsailaren 24an

